
       2025می،  28                                                              پوهاند عبدالحی حبیبی 

 احمدشاه بابا او سندهـ
 

چي نادر شاه افشار ووژل سو، او احمدشاه بابا ابدالي په كندهار كي په هـ( كال  ١١٦0په ) 

پاچهي منتخب سو، په دغو وختو كي د سند امیر میان نور محمد كلهوړه وو، چي د نادر افشار 

 تر امر لاندي به یې حكمراني كوله.

میان نور هـ( هند ته سفر وكى نو ده د  ١١٦١احمدشاه بابا چي د خپل سلطنت په دوهم كال ) 

محمد امارت په سندهـ كي په رسمیت ومانه او "شاه هواز خان" لقب یې وركى، او په مقابل كي 

 هم نورمحمد د هر كال مالیات رالېږل د كندهار دربار ته ومنل.

میان نورمحمد وروسته د مالیاتو په رالېږلو عمل و نه كى نو احمدشاه بابا ده ته یو فرمان  

مالیات راولېږي كله چي دغه فرمان سند ته ورسېده، نو میان نورمحمد واستاوه چي ژر د سند 

خپل سفیر بهایي خان كلهوړه د ډیرو تحفو سره د كندهار دربار ته راواستاوه، او لكه  چي خایف 

 سندهى چي په نامهْ نغز كي وایي خپل اطاعت یې داسي څرګند كى :

 ازــجز و نیـــش بعــسلامش رسان

 ن فـــــــــــــرازاى شاه افغان ګرد

 ــــــــو اممنم بندهْ تاجدار تـــــــــــ

 به فرمانبرى نامدار تــــــــــــو ام

 ىـــم ارم بهـــمن از لطف تو چش

 ـــهىكنم آګــــــــــــــبر شاه من می

د دې سفارت په راتګ سره د كندهار د دربار روابط له سندهي امیرانو سره ښه سوه او له  

څخه یو دایمي سفیر او وكیل په كندهار او كابل كي مقرر سو، چي نوم یې شېخ محمد سنده 

 محفوظ سرخوش د شېخ محمد مرید قانونګر زوى وو.

سره د دې چي احمدشاه بابا د مالیاتو د رالېږلو په تعهد قانع سو او د سندهى امیرانو داخلي  

یا هغه مالیات د كندهار دربار ته نه آزادي یې تر افغاني سلطنت لاندي ومنله، مګر بل كال ب

هـ( كال  ١١٦٦راورسېدل، نو احمدشاه بابا د سردار جهان خان سپه سالار په قیادت یو لښكر په )

هـ( د محرمي پر  ١١٦٧سندهـ ته واستاوه او د دغه كال په پاى كي پخپله هم هلته ولاړ، او د )

خطر حس كى نو یې ژر خپل وزیر  څلورمه محمد آباد ته ورسېدى، د سندهـ دربار چي دغه

دېوان ګدومل د احمدشاه بابا حضور ته د ایلچي په ډول راواستاوه او میان نورمحمد هم بیا اطاعت 

 وكى.

احمدشاه بابا  ګدومل ته د لیدني اجازت ور نه كى، مګر ګدومل ډېر تحایف وړاندي كړل،  

اولیاوو له قبرو څخه د احمدشاه او په دغو كي څو بورۍ خاوري هم وې، چي ګدومل د سندهـ د 

 بابا  حضور ته سوغات راوړي وې، او ده ویل چي دا د سنده بهترینه تحفه ده.

احمدشاه  هم دغه تحفه ومنله او میان نورمحمد یې وباخښه، مګر دغه امیر یوه میاشت  

ان د وروسته مړ سو او پر ځاى یې د احمدشاه بابا  له حضوره څخه د ده زوى محمد مرادیاب خ

ً د احمدشاهي پایتخت  "سربلند خان" په لقب هلته امیر سو. او ځكه چي د سبۍ ولایت مستقیما

كندهار سره نښتى وو نو ښكاپر هم په كندهار پوري رسماً ونښلول سو او هم له دغه وخته په 

تي رښكاپر كي افغاني حاكم مقرر سو، او ځكه چي دا ښار د سندهـ او افغانستان تر منځ یو مهم تجا

ځاى وو نو د دغو دوو سیمو تجارتي روابط له دې لاري ډېر سول. او د احمدشاه بابا  له خوا 

اسماعیل خان پني په سندهـ كي د دربار نماینده او قاضي محمد محفوظ د ټټې حاكم مقرر سول، 

 هـ( كال دېوان ګدومل د احمدشاهي فرمانه او ډیرو خلعتو سره له كندهار سند ته ١١٧١او په )

ولاړ او عطرخان د مرادیاب خان ورور د یرغمل په ډول په احمدشاهي دربار كي وو، څو چي 

د سندهي امیرانو خانه جنګي شورو سوه او احمدشاه بابا  عطرخان ور واستاوه او د بلوڅو او 

نورو مشرانو په نامه یې فرمانونه صادر كړل چي د عطر خان سره كومك وكي، مګر له دغو 

غلام شاه غالب سو او د سنده د سفیر دېوان ګدومل په سعى احمدشاهي دربار هم ده امیرانو څخه 

هـ( كال د ربیع الثاني او جمادى الاولى په میاشتو كي  ١١٧٧ته د صعصام الدوله لقب وركى، د )

 دوه احمدشاهي فرمانونه د ده په نامه صادر سول.

ي رسماً پېژندل سوى وو د كچهـ پر میان غلام شاه چي د احمدشاهي دربار د سندهـ په امیر 

خوایې نوري سیمي هم په خپل مملكت كي شاملي كړې او په سندهـ كې خپل اقتدار زیات كى، نو 

احمدشاه بابا  ډېرۀ غازي خان او ډېرۀ اسماعیل خان هم ده ته وسپارل او د "شاه وري خان 

 هژیرجنګ" لقب یې هم وروباخښه.

ل په نیرون كي د حیدرآباد كلا جوړه كړه او تر احمدشاهي هـ( كا ١١82میان غلام شاه په ) 

امر لاندي یې په موفقیت حكومت كاوه، خپل خانوادګى رقیبان یې ټوله مات كړل او د سندهـ 

سرحدونه یې وساتل، او د ده مملكت د احمدشاهي امپراتورۍ یو مهم جز وو، د احمدشاهي دربار 

د وو او د سندهـ وكیل او سفیر ګدومل د كندهار په دربار نمایندګان تل د سندهـ په دربار كي موجو

 كي ناست وو.

او په دې ډول احمدشاهي دربار په خپل جوار كي د سندهـ امیران جلا، او د بلوڅو د كلات  

 امیران بېل  ساتلي وو، او افغاني دربار د دوى د قوت او امارت مركز وو.

غرور سو، او غوښتل یې  چي له احمدشاهي مګر میان غلام شاه په آخر كي په خپل قوت م 

درباره څخه سركښي وكي، ولي چي دغه د احمدشاه بابا د ژوندانه آخر كال وو، او دى د كندهار 

د كوږك په توبه كي مریض پروت وو، خو په دغه وخت كي میان غلام شاه د فالج په مرض 

او د سندهـ مشرانو د ده زوى هـ( كال مړ سو،  ١١8٦اخته او د جمادى الاولى په درېیمه په )

محمد سرفراز خان د هغه ځاى امیر كى، او داسي پیغامونه یې د كندهار دربار ته راولېږل چي 

 د دوى روابط د افغاني شاهنشاهۍ له مركزه سره وران نه سي.

د كندهار د دربار رجال دغه وخت د شاهنشاه په ناروغي بوخت وو، او دا فرصت هم نه  

ورو ځایو فكر وكي، شاه ولي خان اشرف الوزراء او شهزاده سلېمان د احمدشاه وو چي دوى د ن

بابا زوى په كندهار كي وو، او تېمور مشر شهزاده په هرات كي حكمراني درلوده، او دا هم نه 

وه معلومه چي تر احمدشاه  وروسته به آیا د ده په اندازه كم لایق زمامدار د افغانستان نصیب 

چي د افغانستان لویه شهنشاهي په دې وخت كي له نیشاپوره تر سرهنده رسېده، سي كه یه؟ ځكه 

 ـغوندي لویي لویي سیمي هم شاملي وې، چي هر ځاى جلا زمامداران  او په دې جمله كي لكه سنده

 تر احمدشاهي سلطنت لاندي موجود وو، او دغو یوه قوي اداره او مركزي غښتلى قوت غوښت.

هـ( كار د رجب پر شلمه د توبې  ١١8٦اه بابا څو میاشتي پس د )په داسي حال كي احمدش 

په غره كي وفات سو، او د ده لوى زوى شهزاده تېمور له هراته كندهار ته راغى او پر تخت 

 كښېنوست.

كله چي د احمدشاه بابا د وفات او د تېمورشاه د جلوس خبر سندهـ ته ورسېدى نو میان سراز  

ان تالپور د تعزیت لپاره د كندهار دربار ته راولېږى او خپل اطاعت خان یو سفیر میر بهرام خ

یې د پخوا په ډول د تېمور شاه دربار ته ښكاره كى، د افغانستان نوي پادشاه هم د میان سرفرازخان 

په نامه یو شاهي فرمان صادر كى چي د ده امارت په سندهـ كي د افغاني سلطنت تر اثر لاندي 

 ندهـ امیر ته خلعتونه او د "خدایارخان" لقب د كندهار له درباره وركړ سو.ومنل سو، او هم د س

سره دوستانه وو او هر كال  په دې ډول د افغاني وروستنیو پادشاهانو روابط د سند د امیرانو 

 مالیات رالېږل. به هغو افغاني مركزي خزانې ته د سندهـ

چي د امیر دوست محمد خان تر زمانې او د دغو دوو ګاونډیو قومونو وېش هم ښكاپر وو،  

ېښېدى نو پوري لا هم د كندهار له خوا هلته حاكمان مقررېدل او كه به كله هلته كم ښورښت پ

 دربار به د امني یافغان

م(  ١8٣٩لپاره د سندهي امیرانو سره كومكونه كول او دې روابطو تر هغه دوام وكى چي په )

ستان باندي د سندهـ او درهْ بولان له خوا د شاه شجاع په كومك كال د انګرېزانو اوله حمله پر افغان

 د انډس آرمى په سوقیاتو سره شورو سوه.

هـ( كال را په دې  ٩00د احمدشاه بابا سلطنت پر سندهـ باندي كم نوى كار نه وو، بلكي د ) 

، او كله خوا د سندهـ ادبي او كلتوري روابط د هرات د تېموري كورنۍ له سلطنته سره محكم وو

چي د هرات تېموریانو سلطنت ضعیف سو نو له هراته ډېر علمي او ادبي او كلتوري كاروانونه 

سندهـ ته ولېږدېدل او د سندهـ د ارغوني او ترخانې او تالپورې شاهانو اصلي وطن هم هرات یا 

د افغانستان شرقي سیمي وې. نو ځكه د سنده فرهنګي جوړښت داسي راغلى دى چي د هغه 

ښې له هراته یا له كندهاره هلته غځېدلي وې او تر اوسه لا هم ډیري غټي افغاني كورنۍ هلته ری

 .(١)اوسي، چي د دوى نیكه ګان له افغانستانه تللي او افغاني ثقافت یې پكښي جوړ كړى وو

